
ISMLARNING OʻZIGA XOSLIGI 
VA BADIIY ONOMASTIKADAGI 

OʻRNI

Sanakulov Zayniddin Ibodullayevich
F.f.f.dok. (PhD), dots., ChDPU

Annotatsiya: Mazkur maqolada ismlarning lingvistik va madaniy o‘ziga xosligi, ularning badiiy onomastikadagi o‘rni va 
ahamiyati tahlil qilingan. Asarda onomastik birliklarning badiiy matnlarda obraz yaratish, qahramon xarakterini ochish va 
muallif g‘oyasini kuchaytirishdagi vazifalari yoritilgan. Tadqiqot jarayonida ismlarning milliy-madaniy komponentlari, tarixiy-
etimologik jihatlari hamda tarjima jarayonida yuz beradigan semantik o‘zgarishlar o‘rganilgan. Shuningdek, ismlarning 
mifologik, diniy va madaniy kontekstdagi o‘rni hamda ularning kommunikativ-pragmatik funksiyalari tahlil etilgan.

Kalit so‘zlar: onomastika, badiiy onomastika, ism, lingvokulturologiya, nominativ birlik, milliy-madaniy xususiyat, seman­
tika, obraz yaratish.
Abstract: This article analyzes the linguistic and cultural uniqueness of names, as well as their role and significance in 
literary onomastics. It highlights the functions of onomastic units in literary texts for creating imagery, revealing characters’ 
personalities, and reinforcing the author’s message. The study examines the national-cultural components, historical and 
etymological aspects of names, and the semantic changes they undergo during translation. In addition, the role of names 
in mythological, religious, and cultural contexts, as well as their communicative and pragmatic functions, is explored.

Key words: onomastics, literary onomastics, name, linguoculturology, nominative unit, national-cultural specificity, 
semantics, character creation.
Аннотация: В данной статье анализируется лингвистическая и культурная уникальность имён, а также их роль 
и значение в художественной ономастике. Освещаются функции ономастических единиц в художественных тек­
стах при создании образов, раскрытии характера персонажей и усилении авторской идеи. В ходе исследования 
изучены национально-культурные компоненты, историко-этимологические аспекты имён, а также семантические 
изменения, происходящие в процессе перевода. Кроме того, рассматривается место имён в мифологическом, 
религиозном и культурном контексте, а также их коммуникативно-прагматические функции.

Ключевые слова: ономастика, художественная ономастика, имя, лингвокультурология, номинативная единица, 
национально-культурная специфика, семантика, создание образа.

KIRISH
Badiiy onomastika tilshunoslik va adabiyotshunoslik o‘rtasida “ko‘prik” fan sifatida hozirda qat’iy ilmiy 

asoslangan tadqiqot sohasiga aylanib, xalqaro ilmiy jamiyatda ham xuddi shunday darajada tan olinib rivojla­
nayotganligini kuzatish mumkin. “Xalqaro Onomastika fanlari kongressi (XOFK)”ning muntazam ravishda har 
uch yilda bir marta o‘tkazilishi badiiy onomastikaning dolzarbligi hamda tadqiqotchi va olimlarning ushbu fan 
sohasiga bo‘lgan doimiy qiziqishidan dalolat beradi. Badiiy nomlar turlari ichida shaxs nomlari alohida o‘rin 
tutadi. Ularning tashqi va ichki shakllarini tahlil qilish, noma’lum xususiyatlarini ochish ushbu fanning asosiy vazi­
falaridan sanaladi. Manbalarda yozilishicha, yozuvchi va shoirlar o‘z zamon va makonlari bisotidagi nomlardan 
qahramonlariga ism tanlaydilar yoki lisoniy-grammatik imkoniyatlardan foydalanib yangi nomlar “yaratadilar”. 
Ularni asar personajlariga “qo‘ndirib”, beg‘ubor mazmun bilan jilolaydilar.

MAVZUGA OID ADABIYOTLAR SHARHI
Odamlarga ism qo‘yish tarixi insoniyatning paydo bo‘lish davri bilan bog‘lanib, ular tarixan teng yoshda, 

deb qaraladi. Sohaga oid manbalardan ma’lum bo‘lishicha, german qabilalarida hali ism qo‘yilmagan bola 
tug‘ilmagan bola bilan teng ko‘rilgan va faqat ism qo‘yilgandan keyin fuqaro (yuridik shaxs) sifatida tan olingan. 
G. Shrammning bu boradagi fikriga ko‘ra: “Shaxsni uning ismigina yaratadi. Shuning uchun ism eng qimmat 

boylik (mulk) bo‘lib, usiz inson real hayotda yashay olmaydi.”1 Ismga berilgan bu kabi antropologik ta’rif qator 
xalqlarning bid’at va topinishlarida uning sehrli qudrati, kuchi borasidagi turli-tuman qarashlarning paydo 
bo‘lishiga sabab bo‘lgan, deb qaraladi.2

Manbalarga ko‘ra, ism qo‘yish va ismlardan foydalanishning tarixiy ildizi katta ehtimol bilan mif va ibodat, 
topinishlarga borib taqaladi. Hatto zamonaviy, ma’rifatli, “miflarga barham berilgan” dunyoda ham bu bizga 
ma’lum bo‘lgan darajadan ko‘proq saqlanib qolgan.3 E. Kassirer tadqiqotlarida “mif” so‘zi “so‘z”, “nutq”, “hikoya”, 
“xabar” kabi ma’nolarni ifodalashi va uning til bilan chambarchas bog‘liqligi ta’kidlanadi. Uning fikriga ko‘ra, mif 
va til bir-biriga yaqin aloqada bo‘lib, ularning mazmuni biridan ikkinchisiga o‘tadi va biri ikkinchisining yuzaga 
kelishiga asos bo‘ladi.

Mifologik dunyoqarashda so‘z va ismning “sehrli kuchi” alohida ahamiyat kasb etadi. E. Kassirer ta’kid­
lashicha, so‘z va ism faqat obyektlarni ifodalash funksiyasi bilangina cheklanmay, balki obyektning o‘ziga xos 
kuchlarini namoyon etadi va faol ta’sir ko‘rsatadi. Tilning sehrli-afsonaviy kuchi uning tovush shaklida namoyon 
bo‘lishida mujassamlashadi. So‘z va ismning shakllangan ifodasi ma’lum bir individual sohaga bog‘lanadi va 
shu orqali obyektning o‘ziga xos mohiyatiga ta’sir o‘tkazadi. “Ism va insonning shaxsiyati o‘zaro bog‘liq bo‘lib, 
bu bog‘liqlik insonning ichki tuzilmasi va asosiy xususiyatlarini aks ettiradi. Shu nuqtai nazardan ism va shax­
siyat birligi insonning individual mavjudligini anglashda muhim ahamiyat kasb etadi.”4 Qadimgi afsonaviy tasav­
vurlar va xurofotlarga ko‘ra, ism va uning egasi o‘rtasidagi bir butunlik konsepsiyasi muhim ahamiyatga ega. 
Ushbu tasavvurlarga binoan, insonning ismini bilish va uni atash ma’lum bir kuchni yuzaga chiqarishi yoki 
sehrli kuchlarni ozod qilishi mumkin.5 Bu xususiyatni nemis tilidagi “shayton” atamasiga nisbatan qo‘llanilgan 
e’tiborda ham kuzatish mumkin. Masalan, nemis xalq og‘zaki ijodida shaytonni uning haqiqiy nomi – Teufel 
bilan emas, balki uning o‘rniga Gottseibeiuns (“Xudo biz bilan bo‘lsin”) yoki Leibhaftige (“Shaklli mavjudot”) kabi 
atamalar bilan nomlash an’anasi mavjud. Ismning sehrli kuchi xalq ertaklari va adabiyotda ham keng o‘z aksini 
topgan. Masalan, “Rumpelstilzchen” ertagida ismning ahamiyati markaziy g‘oyani tashkil etsa, Elias Kanetti 
ijodida bu tushuncha yanada chuqur talqin qilingan. U asarlarida ism va shaxs o‘rtasidagi sehrli munosabatlarni 
chuqur o‘rgangan.6 Shoir suhbatlaridan birida ism va afsonaviy voqea o‘rtasidagi farqni anglash orqali “ismlar 
bilan haqiqiy sehrli munosabat”dan qo‘rqish hissiyotini tan oladi. Bu hol ismning faqat kommunikativ vosita 
emas, balki insonning ichki mohiyatini aks ettiruvchi kuch sifatida talqin etilgan qadimiy qarashlarning o‘ziga 
xos aksidir.7

R. Malkovskiy ta’kidlashicha, ismning ta’sirchan sirli ohangi, ya’ni talaffuzi uni jodulik va sehr olamiga olib 
kiruvchi omil hisoblanadi.8 Bunday holatlar ko‘pincha xudo, ruh va iblis kabi mavjudotlarning ismlariga nisbatan 
kuzatilganligi sohaga oid manbalarda qayd etilgan. Ism fenomeni ikki qarama-qarshi jihatga ega: bir tomondan, 
ismning salbiy ta’siri – uning zararli yoki xavfli kuchlarga aloqadorligi; ikkinchi tomondan esa, ismga nisbatan 
ijobiy kuch va najot manbai sifatida ishonch.

TADQIQOT METODOLOGIYASI
Har ikkala jihat ham ismning sehrli va taqdirni belgilovchi kuchiga asoslangan tushunchalar bilan bog‘liq. 

Mifologik va diniy qarashlarda ism nafaqat obyektni belgilaydi, balki uning mohiyatini, kuchini va hayot yo‘na­
lishini shakllantiradi. Shu sababli, ism qo‘yishda najotga erishish, yaxshilikka intilish kabi motivlar qadimdan 
muhim ahamiyat kasb etib kelgan. Ism tanlash jarayoni ko‘pincha inson taqdiriga ta’sir qiluvchi muhim omil 
sifatida qaralgan.9 Atoqli otlar tejamkorlik funksiyasini bajaruvchi til belgilari sifatida alohida ahamiyatga ega 
bo‘lib, ular orqali ma’lum bir narsa yoki shaxsning konkretligi aniqlanadi. Bunday otlarning indikativ xususi­
yati shundan iboratki, ular ism egasining individual xususiyatlarini batafsil tavsiflashni talab qilmaydi, balki uni 
umumiy va bir ma’noda belgilashga xizmat qiladi.

1	 Schramm G. Namenschatz und Dichtersprache // Studien zu den zweigliedrigen Personennamen der Germanen. – Göttingen. 1957. 
– S. 7.

2	 Schramm G. Namenschatz und Dichtersprache // Studien zu den zweigliedrigen Personennamen der Germanen. – Göttingen. 1957. 
– S. 7-21; Bach A. Deutsche Namenkunde I: Die deutschen Personennamen, Band 1 und 2. 2. Aufl. – Heidelberg: 1953; II: Die 
deutschen Ortsnamen, Band 1 und 2, – Heidelberg: 1954; III: Sachweiser und Register. Bearbeitet von DIETER Berger. – Heidelberg: 
1956; Hegedüs L. Beiträge zum Problem des sprachlichen Tabus und der Namenmagie // Orbis 7, 1958. – S. 79-96.

3	 Hübner K. Die Wahrheit des Mythos. – München. 1985; Debus F. Name und Mythos. Elias Canetti als Beispiel // Deutsche Sprache 
in Raum und Zeit. Festschrift für Peter Wiesinger zum 60. Geburtstag. – Wien: – S. 347-361.

4	 Cassirer E. Philosophie der symbolischen Formen. Zweiter Teil: Das mythische Denken. 9. Aufl. – Darmstadt: 1994.
5	 Hirzel R. Der Name. Ein Beitrag zu seiner Geschichte im Altertum und besonders bei den Griechen. Abhandlungen der Philolo­

gisch-historischen Klasse der Sächsischen Gesellschaft der Wissenschaften. – Leipzig: 1927. – S. 17.
6	 Debus F. Name und Mythos. Elias Canetti als Beispiel. In: Deutsche Sprache in Raum und Zeit. Festschrift für Peter Wiesinger zum 

60. Geburtstag. – Wien: 1998. – S. 347-361.
7	 Canetti E. Die gespaltene Zukunft. Aufsätze und Gespräche. – München. 1972. – S. 105.
8	 Rainer Wimmer: Der Eigenname im Deutschen. Ein Beitrag zu seiner linguistischen Beschreibung (= Linguistische Arbeiten 11). 

Tübingen.
9	 Bach A. Deutsche Namenkunde I: Die deutschen Personennamen, Band 1 und 2. 2. Aufl. – Heidelberg: 1953. – Р. 503

Mazkur belgilar, shubhasiz, har bir shaxs ismiga bog‘liq bo‘lib, ular orqali ism egasining individualligi va 
identifikatsiyasi amalga oshadi. Shu sababli, atoqli otlarning asosiy funksiyalari sifatida identifikatsiya (shaxsni 
yoki narsani aniqlash) va individuallashtirish (unga xos belgi sifatida ajratish) alohida qayd etiladi. Bu tamoyil 
shoirlarning ijodida ham o‘z tasdig‘ini topgan bo‘lib, ular o‘z asarlarida ismning mazmuniy va estetik o‘ziga 
xosliklarini yoritib bergan.

TAHLIL VA NATIJALAR
Yosh Gyote 1770-yil 23-yanvarda Ketxen Shyonkopfga shunday deb yozgan: “Men o‘z ismimni aytganimda, 

butun o‘zligimni atayman/ifodalayman, [...]” va “Vilhelm Maysterning darbadarlik yillari (Wilhelm Meisters 
Wanderjahre)” asarida quyidagicha yozilgan: “[...] ism har doim insonning eng go‘zal, eng jonli vakili (siymosi) 
bo‘lib qolaveradi”. T. Mann asarida ham shunday jumlalar mavjud: “Ism o‘z sohibi bilan uzviy bog‘langandir. [...] 
Ism – insonni bilib olish uchun eng oson va qisqa yo‘ldir”.10 Bu nafaqat shaxs nomlariga, balki boshqa barcha 
AO (atoqli ot)larga ham tegishli. Masalan, joy nomlari (toponimlar)ni ham eshitganimizda o‘sha makon haqida 
tasavvur (manzara) uyg‘onadi, chunki ushbu so‘zda o‘sha joy nomi bilan bog‘liq barcha tarixiy-ijtimoiy va shu 
kabilar haqidagi ma’lumotlar ma’lum darajada o‘z aksini topgan. Ko‘pgina TO (toponim)lardan kelib chiqqan 
AOlar nom qo‘yish va qo‘llash amaliyoti sababli til tizimida alohida o‘rin egallagan va tarixan kengayib borgan. 
Albatta, bu ularning ot so‘z turkumidan chiqib ketishini anglatmaydi. To‘g‘rirog‘i, TO va ATlar (antroponimlar) ot 
so‘z turkumi tarkibiga kiritiladi; lingvistik nuqtai nazardan ular tur doirasida emas, balki qo‘llanish darajasi bilan 
o‘zaro farqlanadi.

Bunda AO “boshqa tushunchalarni qabul qilmasdan bevosita shaxsni” ifodalaydi. Ularda semantik taraqqiyot 
bilan bog‘liq holda fonematik-grafematik va morfematik-sintaktik bo‘linish/alohida turga ajralish sodir bo‘ladi. 
Ya. Grimm AOlarni ilmiy fan sifatida shakllanish vaqtidayoq quyidagilarni qayd etgan: “Barcha AOlar kelib chi­
qishi vaqtida his qo‘zg‘atuvchan va ma’noli bo‘ladi: agar biror narsaga nom berilsa, u boshqacha emas, aynan 
shunday nomlanganligining muayyan sababi bo‘ladi; ushbu ma’no o‘sha ilk marta atalgan vaqtgagina tegishli 
bo‘lib, bu har doim saqlanib qolmaydi; AO tez va osonlik bilan mahmud bir atalmaga aylanadi, uning dastlabki 
mazmunini eslamasdan foydalanishda davom etiladi. Muayyan AOlarning ma’nosini yo‘qotgan yoki yo‘qotmas­
ligini to‘g‘ri tushuntirishda juda ehtiyotkorlik talab etiladi [...]”. O. Xyofler bu jarayonni “onomatologik dissotsiat­
siya qonuni” deb atagan. Buning natijasida paydo bo‘lgan “o‘ta semantik ehtiyojning mavjud bo‘lmasligi” TOdan 
AOni butunlay ajratadi. Natijada til tarixidagi muayyan davrga tegishli yoki dialektal o‘ziga xos birliklar saqlanib 
qolishi kuzatiladi: masalan, Raabe (Rabe ning o‘rniga), Becker (Bäcker ning o‘rniga) yoki Schmidt, Schmitt, 
Schmid (Schmied ning o‘rniga). Naumburg toponimi nemis badiiy tili o‘rta davriga tegishli iu diftongi o‘rta asrlar 
nemis tili davri bo‘ylab ü>au ga o‘zgarishini ko‘rsatadi. Shu tarzda ze der niuwen burc sintagmasi hozirgi zamon 
nemis adabiy tilidagi zur neuen Burg shaklida emas, balki dialektal zer nauen Burg shakliga o‘tgan va qisman 
assimilyatsiya natijasida Naumburg toponimi kelib chiqqan. Morfem-sintaktik belgilarni AOlarning turlanishida 
ko‘rishimiz mumkin: des Schneider (des Schneiders ning o‘rniga), shunga mos tarzda die Schneiders (die 
Schneider ning o‘rniga) ko‘plik shakli to‘da, bir guruhni ifodalash uchun ishlatiladi. Shuningdek, AOlarning 
artiklsiz qo‘llanishida ham mujskoy, ham jenskoy rod otlari qaratqich kelishigida (der Genitiv) -s (Peters, Petras) 
qo‘shimchasini oladi. Bulardan tashqari, keyingi vaqtda tarixan shaxs nomlariga qo‘shiluvchi -i (Hansi, Gabi) 
suffiksi yordamida ko‘plab turdosh otlardan AOlar yasalmoqda (Sponti, Wessi, Ossi).

AOlardagi lisoniy relikt shakllar ayniqsa leksik qatlamda juda ko‘p uchraydi. Tarixan TOdan kelib chiqqan 
bo‘lsa-da, leksik asosi butunlay “xiralashgan” qator AOlar mavjud: Schröder (o‘rta asrlar nemis badiiy tiliga 
tegishli schroten, ya’ni “Stoffe zu Kleidern zuschneiden – kiyimlarga mato bichmoq” so‘zidan kelib chiqqan) yoki 
Gunhild (qadimiy gundia, ya’ni “Kampf – kurash” va o‘rta asrlar nemis badiiy tiliga oid hilt, ya’ni “Kampf – kurash, 
Streit – bahs, munozara”). TOlardan kelib chiqqan AOlardan tashqari ba’zi AOlar so‘zning leksik ma’nosidan 
o‘zgacha ma’noni ham anglatishini quyidagi misollarda ko‘rish mumkin: Schlosser (Schlosser – chilangar) ismli 
odam aynan chilangar kasbiga ega bo‘lmasligi mumkin; Klein (Klein – kichkina, bo‘yi past) xonim baland bo‘yli 
bo‘lishi yoki aksincha bo‘lishi mumkin. Ya’ni janob Schlosser haqiqatan chilangar bo‘lishi ham, bo‘lmasligi ham 
mumkin; Klein xonim past bo‘yli bo‘lishi ham, baland bo‘yli bo‘lishi ham mumkin.

Demak, AOlar ifoda formasiga ko‘ra hatto erkin bo‘lishi mumkin. Bu esa yozuvchiga o‘z badiiy qahramo­
niga nom tanlashda katta imkoniyat yaratadi, jumladan, ohangdor, jarangli nomlarni o‘ylab topishda. Bunda AO 
shakli tanlanishi yoki yangidan yaratilishi/o‘ylab topilishi ham mumkin va mazkur jarayonda muayyan me’yoriy 
qoidalarga rioya etish talab etilmaydi. Bo‘g‘in tuzilishi va so‘z yasalishi qoidalarida kuzatilgan bu kabi “erkinlik” 
AOda doimo saqlanib qoladi.

10	 Der junge Goethe. Neue Ausgabe in sechs Bänden. Besorgt von Max MORRIS. – Leipzig: 1912. – S. 26

Qator adabiyotlarda AOlar “ma’no”ga ega bo‘lmasligi ta’kidlansa-da, hozirgi kungacha ushbu fikr borasida 
lingvistik, falsafiy, mantiqiy, psixologik va boshqa munozarali dalillar uchraydi. Ba’zi tadqiqotlarda AOlar umuman 
ma’nosiz ekani qayd etiladi. Ushbu fikrga butunlay qarshi chiqqan O. Jespersen AOlarni “the most meaningful of 
all nouns”, ya’ni “barcha otlar ichida eng serma’noli” birlik sifatida alohida ta’kidlaydi. Ushbu o‘zaro tubdan farq 
qiluvchi qarashlar A. Noreenning ilmiy nuqtai nazari e’lon qilinmaguncha davom etdi: “Nafaqat AOlar ma’nosiz 
degan fikrni ilgari surgan, balki ular eng ma’noga boy birliklar ekanligini ta’kidlaganlar ham haqdirlar”.

Muayyan bir AO tegishli nom sohibining belgi-xususiyatlaridan darak beradi, u ushbu shaxsni ifodalaydi. 
Har xil shaxslarning bir xil ismga ega bo‘lishi faqat tashqi-shaklan birxillikni bildiradi, xolos; mazmunga ko‘ra 
ularning har biri takrorlanmas, o‘ziga xosdir. Shunga qaramay, u yoki bu ism/nom muayyan nom sohibiga 
bog‘lanmagan holatda semantik jihatdan “bo‘sh/puch shakl”dir; u nom/ism berish jarayonida individual belgila­
nadi va shundan keyingina o‘ziga xos belgi-xususiyatlarni jamlay boshlaydi. Boshqacha aytganda, AOlar ikki 
tomonlama lisoniy belgilardir va shu tarzda shakl hamda mazmunni ifodalaydi. AOlar o‘z leksik asosiga ko‘ra 
ma’lum etimologik ma’noga egaligi soha mutaxassislari tomonidan qayd etiladi. Nafaqat badiiy adabiyotda, balki 
(kamdan-kam bo‘lsa ham) real hayotda uchraydigan bolalar yasalmalari yoki to‘qima otlar bundan mustasnodir. 
Odatda onomastik lug‘at va etimologik ensiklopediyalarda AOlarning “azaliy/kelib chiqish ma’nosi” berilsa-da, 
umumiy katta lug‘atlarda ularning ma’lum darajada qamrab olinishi yoki umuman kiritilmasligi kuzatiladi.

XULOSA
Tadqiqot natijalari shuni ko‘rsatadiki, ismlar badiiy matnning semantik va estetik qatlamida muhim o‘rin 

tutadi. Ular nafaqat personajlarni identifikatsiya qilish vositasi, balki ularning ichki dunyosi, xarakteri va ijti­
moiy-madaniy manbaini ochib beruvchi kuchli lingvistik birlikdir. Mifologik va tarixiy manbalar ismning inson 
taqdiriga ta’sir qiluvchi vosita sifatidagi qadimiy tasavvurlarini tasdiqlaydi. Badiiy onomastikada esa ismning 
ohangdorligi, semantik yuki va stilistik xususiyatlari yozuvchi tomonidan ongli ravishda tanlanib, badiiy asarning 
umumiy g‘oyaviy-estetik ta’sirini kuchaytiradi. Shunday qilib, ismlar lingvokulturologik tahlilda milliy madani­
yatni, tarixiy xotirani va ijodiy estetikani birlashtiruvchi muhim unsurlardan biri hisoblanadi.

Foydalanilgan adabiyotlar ro‘yxati:
1.	 Boas, E. Namen-Symbolik in der deutschen Poesie. – Landsberg a.d. Warthe, 1840.
2.	 De Beaugrande, R., Dressler, W. Einführung in die Textlinguistik. – Tübingen, 1981.
3.	 Debus, F. Namen in literarischen Werken: Studien zur Onomastik. – Heidelberg: Winter, 2002.
4.	 Cassirer, E. Sprache und Mythos. – Hamburg: Meiner Verlag, 1925.
5.	 Grimm, J. Deutsche Grammatik. – Leipzig, 1822–1837.
6.	 Jespersen, O. Language: Its Nature, Development and Origin. – London: Allen & Unwin, 1922.
7.	 Höfler, O. Kleine Schriften zur Namenkunde. – Wien: Böhlau, 1965.
8.	 Malkowski, R. Der Name in Mythos und Literatur. – Berlin: Akademie Verlag, 1990.
9.	 Канетти, Э. Человек и язык. – Москва: Прогресс, 1990.
10.	 Mann, T. Gesammelte Werke. – Frankfurt am Main: Fischer, 1960.

